
Létzebuerg, den 18. September 2020

Oppene Bréif

Har Premierminister,

opgrond vun deene rezenten Aussoe vum Har Minister Jean Asselborn am Kontext vun de
Friddensentwécklungen am Noen Osten, sengen Aussoen iwwert den éistraichesche Bundeskanzler,
S.E. den Har Sebastian Kurz, an déif schockéiert iwwert dem Har Asselborn seng austrophob Aussoen
de 16. September 2020 an enger daitscher ARD-Emissioun, huet d’ADR decidéiert, de Récktrétt vum
Har Asselborn als Létzebuerger Bausseminister ze fuerderen.

Dem Har Asselborn seng Aussoe sinn an eisen Aen weder inhaltlech nach an hirem Stil akzeptabel.
Si sinn och leider keng isoléiert oder eemoleg Verfeelungen, mee némmen zousatzlech an extrem
bedauerlech Beleedegungen an enger ganz laanger Rei vu blamablen Onzivilitéiten, déi den Har
Asselborn géintiwwer aneren, dacks befrénnten Natiounen oder héije Politiker vun anere Lanner
éffentlech virbruecht huet.

Zil vun der Baussepolitik ass et awer, niewent der Verdeedegung vun allgemenge Grondwaerter,
virun allem och Létzebuerger Interessien am Ausland ze vertrieden a fir eist Land Sympathie,
Fréndschaft a Solidaritéit ze erreechen, déi mir besonnesch als klengt Land esou néideg brauchen.

Eiser Iwwerzeegung no ass den Har Asselborn fir déi Aufgab net méi déi géeegent Perséinlechkeet.
Déi international Echoen op seng Politik si fir eist Land an héijem Mooss schiedlech.

Fir eis Relatioune mat der Republik Eistraich net och nach laangfristeg ze beschiedegen, biede mir
lech, Har Staatsminister, lech am Numm vun der Létzebuerger Regierung beim éistrdichesche Vollek
ze entschéllegen.

D'ADR huet eng Aktualitéitsstonn iwwert dés Problematik an der Chamber ugefrot, déi elo fir de 15.
Oktober geplangt ass. Mir wéllen dann eis Fuerderung nom Récktrétt vum Har Asselborn an offizieller
Form virbréngen.

Mat déiwem Respekt,

